
Apakah kegunaan Aetos Minoxidil 

Topical Solution 5%w/v 

 

Aetos Minoxidil Topical Solution 5%w/v 

mengandungi ubat yang dikenali sebagai 

Minoxidil. 

 

Aetos Minoxidil digunakan untuk 

merangsang pertumbuhan rambut dan 

digunakan dalam rawatan rambut gugur 

(alopecia androgenetica).. 

 
 

Bagaimana Aetos Minoxidil Topical 

Solution 5%w/v berfungsi 

 

Mekanisme di mana minoxidil 

merangsang pertumbuhan rambut tidak 

difahami sepenuhnya, tetapi minoxidil 

dapat membalikkan proses kehilangan 

rambut (alopecia androgenetica) dengan 

meningkatkan diameter batang rambut, 

merangsang pertumbuhan anagen, 

memanjangkan fasa anagen dan 

merangsang pemulihan anagen dari fasa 

telegon. 

 

Sebagai peripheral vasodilator, minoxidil 

meningkatkan peredaran mikro pada 

folikel rambut. Faktor Pertumbuhan 

Endothelial Vaskular (VEGF) dirangsang 

oleh minoxidil dan VEGF 

bertanggungjawab terhadap peningkatan 

penyerapan kapilari, di mana aktiviti 

metabolik yang tinggi dapat dilihat 

semasa fasa anagen.. 

 
 

Sebelum menggunakan Aetos 

Minoxidil Topical Solution 5%w/v 

 

- Bila tidak boleh menggunakan 

 

Jangan menggunakan ubat ini jika anda 

mempunyai keadaan berikut: 

 Anda terdapat alahan terhadap bahan 

yang terkandung di dalam ubat ini. 

 Jangan menyapu Aetos Minoxidil di 

bahagian kulit kepala yang 

meradang atau di kawasan psoriasis, 

sunburn yang teruk, atau di tempat 

kulit melelas yang teruk, kerana 

berisiko untuk meningkatkan kadar 

penyerapan ubat. 

 Anda berumur kurang daripada 18 
tahun atau melebihi 65 tahun. 

 Anda ada alahan kepada alcohol dan 

propylene glycol. 

 

Mengandung dan menyusukan anak 

 

Aetos Minoxidil tidak harus digunakan 

semasa mengandung dan menyusukan 

anak. 

 

- Sebelum menggunakan Aetos 

Minoxidil Topical Solution 5%w/v 

 

Beritahu doktor atau ahli farmasi 

sebelum menggunakan Aetos Minoxidil 

Topical Solution 5%w/v: 

 

 Jika anda tidak pasti bahawa kulit 

kepala anda adalah normal dan sihat. 

 Jika anda mempunyai sakit jantung, 

termasuk denyutan jantung yang 

tidak normal, angina atau sakit dada 

dan/atau peredaran darah yang tidak 

normal 

 Jika anda sedang mengambil ubat 

yang merendahkan darah tinggi. 

 

- Jika mengambi lubat-ubat lain 

 

Beritahu doktor jika anda menggunakan 

sebarang ubat lain, termasuk ubat yang 

dibeli tanpa preskripsi dari farmasi, 

pasaraya, atau kedai makanan kesihatan. 

Beritahu doctor atau ahli farmasi jika 

anda sedang menggunakan krim, ubat 

salap atau losyen untuk merawat masalah 

kulit kepala: 

 Dithranol – digunakan untuk 

merawat psoriasis. 

 Tretinoin – digunakan untuk 

merawat jerawat atau penyakit kulit 

yang lain. 

 Corticosteroids – ubat antiradang 

 Petrolatum – ramuan biasa dalam 

hair wax atau gel 

 
 

Cara menggunakan Aetos Minoxidil 

Topical Solution 5%w/v 

 

Ikut semua arahan pada pek atau arahan 

yang diberikan oleh ahli farmasi atau 

doktor anda dengan teliti. Jika anda tidak 

memahami arahan pada kotak, minta ahli 

farmasi atau doktor anda untuk 

membantu. 

 

- Berapa banyak harus digunakan 

 

Jumlah dos 1 ml (6 spray) untuk 2 kali 

sehari, digunakan di atas kulit kepala, 

bermula dari kawasan tengah kulit kepala 

yang terlibat. Dos ini harus digunakan 

tanpa mengambil kira saiz kawasan. 

Jumlah dos tidak boleh melebihi 2 mL 

(12 spray) dalam sehari.  

 

Gunakan Aetos Minoxidil Topical 

Solution 5%w/v selepas rambut and kulit 

kepala telah kering sepenuhnya. Tangan 

perlu dicuci selapas menggunakan Aetos 

Minoxidil Topical Solution 5%w/v. 

 

Bila perlu digunakan 

 

Digunakan dua kali sehari. 

 

- Berapa lama perlu digunakan 

 

Kajian menunjukkan bahawa 

penggunaan Aetos Minoxidil Topical 

Solution 5%w/v selama 4 bulan atau 

lebih mungkin akan menyebabkan 

pertumbuhan rambut yang ketara. 

 

Jika anda berhenti menggunakan ubat 

ini, rambut baru tumbuh mungkin akan 

hilang selepas 3-4 bulan. 

Jika terlupa menggunakan 

 

Jika anda terlupa untuk menggunakan 

Aetos Minoxidil Topical Solution 5%w/v, 

mengambil dos seterusnya sebaik sahaja 

anda teringat. 

 

Jangan mengambil dos berganda. 

Dilarang meggunakan melebihi 2ml (12 

spray) sehari. 

 

- Jika mengambil berlebihan (terlebih 

dos) 

 

Hubungi doktor anda dengan segera atau 

pergi ke Jabatan Kecemasan hospital 

terdekat, jika anda atau sesiapa terambil 

dos berlebihan. 

 
 

Semasa menggunakan Aetos Minoxidil 

Topical Solution 5%w/v 

 

- Perkara yang perlu dilakukan 

 

Ubat ini harus digunakan pada kulit 

kepala sahaja. 

 

Pastikan rambut dan kulit kepala anda 

kering sebelum menggunakan Aetos 

Minoxidil. 

 

Ubat perlu disebarkan dengan hujung jari 

bagi memastikan ubat akan disapu secara 

seragam. 

 

Basuh tangan dengan sempurna sebelum 

dan selepas menggunakan ubat ini. 

 

Jangan menggunakan Aetos Minoxidil 

selepas tarikh luputnya. 

 

Ambil ubat anda mengikut arahan 

doktor. 

 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Aetos Minoxidil. 

 

Beritahu doktor anda dengan segera jika 

anda hamil semasa menggunakan ubat 

ini. 

 

- Perkara yang tidak boleh dilakukan 

 

Jangan menggunakan Aetos Minoxidil 

Topical Solution 5%w/v selepas tarikh 

luputnya. 

- Perkara yang perlu diberi perhatian 

 

Jika minoxidil masuk ke dalam saluran 

darah, ia boleh menyebabkan kesan 

sampingan berkaitan tekanan darah 

rendah seperti sakit dada, denyutan 

jantung yang laju, pengsan, pening, 

bengkak pada tangan dan kaki, 

kemerahan berterusan dan kegatalan 

pada kulit kepala. Jika anda mengalami 

mana-mana kesan sampingan tersebut, 

berhenti dari menggunakan ubat dan 

rujuk doktor anda. 

 

Jika Aetos Minoxidil digunakan seperti 

yang dicadangkan, kesan-kesan ini tidak 

akan berlaku. Walau bagaimanapun, 

peluang ubat ini memasuki saluran darah 

tetap ada jika anda menggunakan ubat ini 

melebihi dos atau di mana sakit kulit 

kepala seperti psoriasis wujud. 

 

Oleh itu amat penting jika anda 

menggunakan ubat ini seperti yang 

dicadangkan dan mengikut arahan 

dengan berhati-hati. Rujuk seksyen 

“Cara menggunakan Aetos Minoxidil 

Topical Solution 5%w/v” 

 
 

Kesan-kesan sampingan 

 

Seperti ubat-ubatan lain, Aetos Minoxidil 

Topical Solution 5%w/v boleh 

menyebabkan kesan sampingan, 

walaupun bukan semua orang 

mengalaminya. 

 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. Jangan berasa 

bimbang tentang senarai kesan-kesan 

sampingan berikut. Anda mungkin tidak 

mengalami apa-apa daripada kesan-kesan 

ini. 

 

Beritahu ahli farmasi atau doktor anda 

jika anda mendapati mana-mana kesan 

samping berikut yang membimbangkan 

anda: 

 

• Bengkak di muka, bibir, lidah 

dan/atau tekak anda. 

• Ketegangan pada tekak 

• Denyutan jantung yang cepat. 

• Kesusahan bernafas 

• Ruam dan kemerahan di kulit yang 

menjadi kegatalan, kekekeringan 

dan/atau kebengkakan di tempat 

sapu, atau di sekitar telinga dan 

muka, melepuh, berdarah dan ulser. 

• Sakit dada 

• Bengkak di kaki 

• Naik berat badan secara tiba-tiba 

• Pening disebabkan tekanan darah 

yang rendah. 

 

Kesan sampingan lain yang tidak 

disenaraikan di atas juga mungkin 

berlaku pada sesetengah orang. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)] 

 
 

Cara penyimpanan dan pelupusan 

Aetos Minoxidil Topical Solution 5%w/v 

 

- Penyimpanan 

 

Jauhi semua ubat daripada kanak-kanak. 

 

Simpan dibawah suhu 30°C dan dalam 

bekas yang ketat. 

 

Tarikh luput selepas buka: 12 bulan. 

 

- Pelupusan 

 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 
 

Maklumat lanjut 

 

- Rupa dan warna produk 

 

Cecair topikal tidak berwarna sehingga 

kekuningan yang jernih dan sebati 

tanpa ada partikel. 

- Bahan-bahan kandungan 

- Bahan aktif 

Minoxdil 50mg/ml 
 

- Bahan tidak aktif 

Propylene glycol, Ethanol 96% 

 

- Nombor MAL 

MAL23106018AZ 
 

Pengilang 

 

MEDINFAR MANUFACTURING, S.A. 

Parque Industrial Armando Martins Tavares,  

Rua Outeiro da Armada, No 5,  

Condeixa-a-Nova, 

3150-194 Sebal, 

Portugal. 
 

Pemegang Pendaftaran Produk 

 

Aetos Pharma Sdn Bhd 

66B, Tingkat 2, Jalan Cerdas, 

Taman Connaught, 

56000 Kuala Lumpur 
 

 

Tarikh kemaskini RiMUP 

 

14/05/2024 

 

 

Nombor Siri RiMUP 

